                  Vestibulyar analizatorun mərkəzləri və                                                                       
                          aparıcı  yolları 

   Vestibulyar sistem 2 macula və 3 kristadan təşkil olunmuşdur .Ümumiyyətlə zarlı labirintin vestibulyar hissəsi yastı epiteli ilə örtülmüşdür . Lakin macula və krista Corti orqanında olduğu kimi xüsusi neyrosensorial (saçlı hüceyrələrdən ) hüceyrələrdən təşkil olunmuşdur.Vestibulyar sistemdə də 2 tip saçlı hüceyrə ayırd edilir .Bunlar I və II tip saçlı hüceyrələrdir .Vestibulyar sistemin saçlı hüceyrələri də Corti orqanındakı kimi mexaniki enerjini sinir impulslarının potensial enerjisinə çevirirlər .Macula və kristada saçlı hüceyrələrdən başqa müvazinətin saxlanılmasında indeferent təsirə malik istinad hüceyrələr də ayırd edilir 

  Dəhliz sinirinin başlanğıc nüvəsi daxili qulaq keçəcəyinin dibində Scarp ganglionunda yerəşmişdir. Bu ganglion hüceyrələrinin dendritləri otolit aparatda , yarımdairəvi kanalllarda bitir və bir neçə hissədən təşkil olunmuşdur :
a) n. utricularis    b) n.saccularis    c) n.ampularis posterior ,anterior et lateralis .
 Dəhliz sinirinin uc nüvələri isə varoli körpüsünün və uzunsov beyinin tərkibində yerləşmişdir .Bunlar aşağıdakılardır :
1. Daxili dəhliz nüvəsi  (Şvalbe , yaxud üçbucaq nüvə ) 
2. Xarici dəhliz nüvəsi   (Deyters nüvə )
3. Yuxarı dəhliz nüvəsi  ( Bexterev nüvə )
4. Aşağı dəhliz nüvəsi    ( Roller nüvə ) 

 
 Daxili dəhliz nüvəsi – bu nüvədən çıxan aksonlar öz tərəfində və əks tərəfdə gözün hərəki sinirlərinin nüvələrində tamamlanır. Eyni zamanda əks tərəfdə arxa boylama dəstənin lateral liflərini təskil edir .Daxili dəhliz nüvənin aşağı hissəsi azan sinirinin nüvəsinə çox yaxındır və vestibulyar aparatdan sinir sisteminin parasimpatik şöbəsinə birbaşa impuls ötürür .Məhz , vestibulyar aparatın qıcıqlanması zamanı ürəkbulanma , qusma , tərləmə , ürək fəaliyyətindəki dəyişikliklər də bununla əlaqədardır .
   Bayır dəhliz nüvəsi – bu nüvədən onurğa beyninin ön sütununda yerləşən tractus vestibulospinalis başlanğıc götürür. Bu yol ön buynuzlarda tamamlanır və bədənin müvazinətinin saxlanmasında rol oynayır .
   Yuxarı dəhliz nüvəsi – bu nüvədən başlayan aksonların bir hissəsi eyni tərəfdə gözün hərəki sinirinin nüvəsində qurtarır , digər hissəsi isə oz tərəfindən keçən arxa boylama dəstənin lateral liflərini təşkil edir .
   Aşağı dəhliz nüvəsi – bu nüvədən başlanğıc götürən aksonlar əks tərəfdə gözün hərəki və uzaqlaşdırıcı sinirin nüvəsində tamamlanır . 
 Bütün bu nüvələrdən beyincik nüvələrinə sinir lifləri keçir .

